Bosna i Hercegovina

Federacija Bosne i Hercegovine

KANTON SARAJEVO

Ekonomsko socijalno vijeće za

područje Kantona Sarajevo

ZAPISNIK

sa 32. sjednice  Ekonomsko socijalnog vijeća za područje Kantona Sarajevo

održane 22.12.2011.godine u prostorijama Kantona Sarajevo
sa početkom u 16.00 sati

Sjednici su prisustvovali:

· ispred Vlade Kantona Sarajevo: dr. Rusmir Sendić, potpredsjednik Vijeća, Fikret Musić, Muhamed Kozadra i Velida Memić, članovi Vijeća 

· ispred KO Saveza sindikata Sarajevo: Franjo Rener, potpredsjednik Vijeća, Bajro Melez i Kemal Lukšić, članovi Vijeća

· ispred Udruženja poslodavaca Kantona Sarajevo: mr.sc. Safudin Čengić, predsjednik Vijeća, Miralem Šabović, Malagić Enver i Baroš Igor, članovi Vijeća

Sjednici nije prisustvovao iz opravdanih razloga:  Faruk Bešlić, član Vijeća ispred KO Saveza sindikata Sarajevo.

Od stručnih saradnika sjednici su prisustvovale: Enisa Demić, pravni savjetnik i Šemsa Kadrić, sekretar.

U svojstvu izvjestioca ispred Ministarstva privrede sjednici je prisustvovao Senad Nović, stručni savjetnik 

Sjednicu je otvorio Safudin Čengić, predsjednik Vijeća, pozdravio prisutne i dao na razmatranje predloženi dnevni red – kao u pozivu za sjednicu.

Prijedlog je jednoglasno prihvaćen, te je  usvojen slijedeći:

DNEVNI RED

1. Usvajanje zapisnika sa 31.sjednice Ekonomsko socijalnog vijeća za područje Kantona Sarajevo 
2. Nacrt zakona o rudarstvu u Kantonu Sarajevo
3. Materijal Tematske sjednice Skupštine Kantona Sarajevo (Pregled aktualne situacije u KJKP "GRAS" d.o.o. Sarajevo sa Informacijom stanja poslovanja u periodu 2000-2010.godina)
4. Informacija o utvrđenom Prijedlogu budžeta Kantona Sarajevo za 2012.godinu
5. Tekuća pitanja

AD.1. Usvajanje zapisnika sa 31.sjednice Ekonomsko socijalnog vijeća
           za područje Kantona Sarajevo
Na zapisnik nije bilo primjedbi te je jednoglasno donijet slijedeći:

ZAKLJUČAK

1. Usvaja se Zapisnik sa 31. sjednice Ekonomsko  socijalnog vijeća za područje Kantona Sarajevo.
AD.2. Nacrt zakona o rudarstvu u Kantonu Sarajevo
Uvodno obrazloženje po ovoj tačci dnevnog reda dao je dr Rusmir Sendić, ministar privrede. Nakon kraće rasprave usvojen je slijedeći:

ZAKLJUČAK
1. Vijeće podržava Vladu Kantona Sarajevo i resorno ministarstvo u provedenim aktivnostima na primjeni Zakona o rudarstvu Federacije Bosne i Hercegovine u smislu donošenja propisa iz ove oblasti na nivou Kantona Sarajevo, a posebno što će donošenje ovog propisa imati pozitivan uticaj na primjenu Zakona o koncesijama.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede Kantona Sarajevo a u skladu sa Uredbom o postupku  i načinu pripremanja, izrade i dostavljanja propisa.

AD.3. Materijal Tematske sjednice Skupštine Kantona Sarajevo (Pregled aktualne situacije u KJKP "GRAS" d.o.o. Sarajevo sa Informacijom stanja poslovanja u periodu 2000-2010.godina)
Uvodne napomene dao je Fikret Musić, premijer Kantona Sarajevo. Učešće u raspravi po ovoj tačci dnevnog reda uzeli su svi članovi Vijeća, te je jednoglasno donijet slijedeći:

ZAKLJUČAK
1. Vijeće cijeni da je održavanje Tematske sjednice o stanju poslovanja KJKP «GRAS» d.o.o. Sarajevo neophodno, te da ista mora polučiti jasne mjere za prevazilaženje teške situacije u kojoj se nalazi gradski saobraćaj, sa precizno definisanim rokovima i izvršiocima istih.

2. Vijeće očekuje od Ministarstva saobraćaja i Vlade Kantona Sarajevo da jasno i transparentno provedu sve potrebne aktivnosti u cilju potpunog sagledavanja stanja u ovom javnom preduzeću, te da na osnovu donesenih Zaključaka na tematskoj sjednici Skupštine Kantona Sarajevo utvrdi prioritete i efikasne mjere kojima će se omogućiti da, uz kvalitetniju organizaciju i racionalizaciju u poslovanju pokrene tokove koji će u dogledno vrijeme dovesti do saniranja postojećeg stanja i pozitivnog poslovanja ovog javnog preduzeća.

3. Vijeće cijeni da potrebe građana za kvalitetnim, racionalnim, efikasnim i povoljnim prijevozom, kao i nagomilani problemi u radu KJKP „GRAS“ d.o.o Sarajevo, iznimno veliki gubitci u poslovanju, nedostatak potrebnih voznih jedinica, zahtjeva ozbiljan angažman svih onih koji su odgovorni za uredno obavljanje javne funkcije prijevoza putnika u Kantonu Sarajevo. U tom cilju, kroz primjenu odredaba Zakona o javno-privatnom partnerstvu i Zakona o koncesijama, neophodno je iskoristiti sve raspoložive ljudske, materijalne i finansijske kapacitete kako bi obezbjedilo nesmetano odvijanje javnog prijevoza putnika u Kantonu Sarajevo. 

4. Vodeći se interesima građana Vijeće će putem socijalnih partnera koji ga čine učestvovati na Tematskoj sjednici Skupštine Kantona Sarajevo i tako dati svoj puni doprinos na iznalaženju najoptimalnijeg rješenja ovog pitanja.

5. Ovaj zaključak će se u formi mišljenja dostaviti Skupštini i Vladi Kantona Sarajevo, te Ministarstvu saobraćaja Kantona Sarajevo 

AD.4. Informacija o utvrđenom Prijedlogu budžeta Kantona Sarajevo za 2012.godinu
Informaciju je usmeno prezentirao Muhamed Kozadra, ministar finansija u smislu provedene javne rasprave i izmjena koje su unijete. Nakon kraće diskusije donijet je slijedeći:  
ZAKLJUČAK
1. Vijeće je zaprimilo Informaciju o utvrđenom Prijedlogu budžeta Kantona Sarajevo za 2012.godinu. 
AD.5. Tekuća pitanja

U okviru ove tačke dnevnog reda nije bilo pitanja 
Sjednica je završena u 18.30.sati









       PREDSJEDNIK

    mr.sc. Safudin Čengić
Broj;01-32-Z /11
   

Sarajevo: 22.12.2011.godine
